
GOUVÈNÈ CUOMO ANONSE YON SIBVANSYON KI VO PLIS PASE 27 MILYON 
DOLA POU ANBOCHE TRAVAYÈ POU NETWAYE KOMINOTE KI AFEKTE YO 

NAN OURAGAN SANDY  
 

Sibvansyon an La pou Nouyòkè Ki Te Pèdi Travay yo Akòz Ouragan Sandy 
 

Jodi a, Gouvènè Andrew M. Cuomo te anonse Eta New York te resevwa $27.792.296 milyon 
dola nan lajan Sibvansyon federal pou Ijans Nasyonal akòz Katastwòf (NEG). Y ap itilize 
sibvansyon an pou anboche travayè ki te pèdi djòb yo akòz rezilta dirèk Ouragan Sandy nan 
konte Bronx, Kings, New York, Richmond, Queens, Nassau, Suffolk, Rockland ak Westchester 
pou ede yo netwaye kominote ki afekte yo.  
 
Gouvènè Cuomo di konsa, “Sibvansyon federal sa a pral bay lajan pou anboche travayè 
siplemantè ki trè nesesè pou netwaye ak repare kominote ki afekte nan Ouragan Sandy, epitou 
pou mete Nouyòkè ki nan chomaj nan travay ankò. Mwen di Sekretè Labor Hilda Solis mèsi pou 
repons rapid li pou bay èd la pou eta nou an.” 
 
Pou travayè yo kalifye, yo fèt pou nan chomaj akòz Ouragan Sandy, oswa yo fèt pou nan chomaj 
epi yo pa fèt pou ap resevwa avantaj chomaj oswa lòt kalite sipò revni.  
 
Travayè ki enterese nan pwogram sa a ta dwe rele 1-888-4-NYSDOL (1-888-469-7365). 
Depatman Travay Eta New York ap travay avèk ofisyèl lokal yo pou rekrite ak anboche travayè yo. 
 
Enfòmasyon yo ap disponib tou nan Sant Sekou pou Katastwòf yo ak nan Sant One-Stop Career 
yo. Ou kapab jwenn yon lis Sant One-Stop Career yo nan Entènèt sou sitwèb Depatman Travay 
Eta a nan http://www.labor.ny.gov/workforcenypartners/osview.asp. 
 
Konte ki kalifye pou jwenn èd pou netwayaj nan sibvansyon sa a se konte ki konsène nan 
Deklarasyon Ajans Federal pou Jesyon Ijans (FEMA) pou Asistans Piblik. Konte sa yo se Bronx, 
Kings, New York, Richmond, Queens, Nassau, Suffolk, Rockland ak Westchester. 

